
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
S6łR রবীন্দ্র রচনাবলী
রচনার সকলের চেয়ে মস্ত দোষ এই যে তাহার মধ্যে সত্যের অভাব থাকে । কেননা সত্যকে মানুষ ক্ৰমে ক্ৰমে পায়- অথচ সত্যকে পাইবার পূর্বেই তাহার কর্ম আরম্ভ হইয়া থাকে ; সেই কর্মের মধ্যে আবর্জনার ভাগই বেশি থাকে ।
চলে। যুবা আপনার শৈশবের হামাগুড়িকে জমাইয়া রাখে না । দুৰ্ভাগ্যক্রমে সাহিত্যভাণ্ডারে আবর্জনগুলাকে একেবারে দূর করিয়া দেওয়া যায় না। যাহা একবার প্রকাশ হইয়াছে তাহাকে বিদায় করা কঠিন ।
“অতএব সন্ধ্যাসংগীতকে দিয়া কাব্যগ্রন্থাবলী আরম্ভ করা গেল । ইহার কবিতাগুলির মধ্যে কবির লজার কারণ যথেষ্ট আছে । কিন্তু যদি তাহার পরবর্তী রচনায় কোনো গৌরবের বিষয় থাকে। তবে এই প্ৰথম প্ৰয়াসের নিকট সেজন্য ঋণ স্বীকার করিতেই হইবে ।”
প্রভাতসংগীত
“প্ৰভাতসংগীত”১২৯০ সালের বৈশাখে গ্ৰন্থাকারে প্রকাশিত হয় । প্ৰথম সংস্করণে গ্ৰন্থকারের বিজ্ঞাপনে লিখিত আছে
“প্ৰভাতসংগীত প্ৰকাশিত হইল । ‘অভিমানিনী নিঝরিণী’-নামক কবিতাটি আমার লিখিত নহে । “নিৰ্ব্বরের স্বপ্নভঙ্গ’ রচিত হইলে পর আমার কোনো শ্ৰদ্ধেয় বন্ধু তাহারই প্রসঙ্গক্রমে ‘অভিমানিনী নিঝরিণী” রচনা করেন । উভয় কবিতাই ভারতীতে একত্রে প্রকাশিত হইয়াছিল ।
অতএব উভয়ের মধ্যে যে একটি আজন্মবন্ধন স্থাপিত হইয়াছে, তাহা বিচ্ছিন্ন না করিয়া দুটিকেই একত্র রক্ষা করিলাম ।
“ শরতে প্রকৃতি’, ‘শীত ও গুটিকতক অনুবাদ ব্যতীত প্রভাতসংগীতের আর সমুদয় কবিতাগুলিই সম্প্রতি লিখিত হইয়াছে।”
‘অভিমানিনী নিঝরিণী" কবিতাটি অক্ষয়চন্দ্ৰ চৌধুরীর রচনা । জীবনস্মৃতিতে রবীন্দ্রনাথ তাহার “বাল্যকালে কাব্যালোচনার মস্ত একজন অনুকূল সুহৃদ” অক্ষয়চন্দ্ৰ চৌধুরীর উদ্দেশে শ্রদ্ধা নিবেদন করিয়াছেন ।
‘অভিমানিনী নিঝরিণী’, শ্ৰীমতী ইন্দিরা দেবীর উদ্দেশে লিখিত ‘স্নেহ-উপহার’ ‘শরতে প্রকৃতি’ ও ‘শীত, প্রথম-সংস্করণে-প্রকাশিত এই কয়টি কবিতা ১৮১৩ শকে প্রকাশিত দ্বিতীয় সংস্করণে বর্জিত হয় এবং “শীত’ কবিতাটি মোহিতচন্দ্ৰ সেন-সম্পাদিত কাব্যগ্রন্থের (১৩১০) সপ্তম ভাগে “শিশু’ গ্রন্থে খণ্ডিত ভাবে সংকলিত । প্ৰথম সংস্করণের অন্য কবিতাগুলি প্রভাতসংগীতের শেষ সংস্করণে (অগ্রহায়ণ ১৩৪৫) মুদ্রিত আছে। ঐ সংস্করণ হইতে 'কবি', ‘তারা ও আঁখি, “বিসর্জন’, ‘সূর্য ও ফুল (সাব-কটি ভিক্টের হুগোর কবিতা হইতে অনুদিত) ও ‘সম্মিলন’ (শেলির অনুবাদ) বর্তমান রচনাবলীতে বর্জিত হইলেও, হুগোর শেষোক্ত কাব্যানুবাদ দুইটি প্রচলিত শিশু কাব্যে সংকলিত। প্রভাতসংগীত রবীন্দ্র-রচনাবলীতে সংকলনের প্ৰাককালে, কবি কোনো কোনো কবিতায় অল্পবিস্তর পরিবর্তন করিয়াছেন।
ছবি ও গান
“ছবি ও গান’১২৯০ সালের ফায়ুনে গ্রন্থাকারে প্রকাশিত হয়। প্রথম সংস্করণে গ্রন্থকারের বিজ্ঞাপনে লিখিত আছে
“এই গ্রন্থে প্রকাশিত ছোটাে ছোটাে কবিতাগুলি গত বৎসরে লিখিত হয়- কেবল শেষ তিনটি কবিতা পূর্বেকার লেখা, এই নিমিত্ত তাহারা কিছু স্বতন্ত্র হইয়া পড়িয়াছে।

		 এই পাতা শেষ সম্পাদিত হয়েছে ১৩:১৬টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

